
Nedim Čirić, bachelor pedagogije-psihologije - Završni
magistarski rad
Fakultet/Akademija FILOZOFSKI FAKULTET

Tip Rada Završni magistarski rad

Kandidat, zvanje Nedim Čirić, bachelor pedagogije-psihologije

Naziv Teme Didaktički elementi savremene univerzitetske nastave

Rezime/Abstract

Magistarski rad bavi se istraživanjem didaktičkih elemenata savremene univerzitetske nastave. Savremena univerzitetska
nastava podrazumijeva nastavni proces nakon uvođenja i implementacije Bolonjskog sistema obrazovanja, sa integrirajućim
vrijednosnim obrascima i centralizacijom u odgojno obrazovnim postupcima na visokoškolskim ustanovama koja ima
primarni zadatak da kroz proces standardizacije i prilagođavanja stvori pretpostavke za ujednačen pristup visokoškolskom
obrazovanju, a s ciljem stvaranja jedinstvenog prostora visokog obrazovanja. U teorijskom razmatranju problema
istraživanja, istaknute su pedagoške paradigme univerzitetske nastave (tradicionalna i savremena paradigma), naznačeni
aspekti reforme visokog obrazovanja (interna i eksterna reforma) te su obrazloženi najznačajniji didaktički elementi
savremene univerzitetske nastave (planiranje i pripremanje nastave, metode nastavnog rada, oblici nastavnog rada,
nastavna sredstva i tehnička pomagala, evaluacija, praćenje vrednovanje i ocjenjivanje studenata), uz što su navedene
praktične pedagoške pretpostavke primjene tih elemenata. Opisan je kontekst, problem, plan, aktivnosti i kriteriji za
ostvarivanje cilja i zadataka istraživanja. U središnjem dijelu rada ostavljen je prostor za konkretizaciju istraživanja uz
primjenu APA standarda i uvažavanje svih pretpostavki pedagoške metodologije. U završnom dijelu rada, predstavljena je
realizacija istraživanja didaktičkih elemenata savremene univerzitetske nastave u kojoj se opisuju aktivnosti provedene
kroz samoevaluaciju univerzitetskog nastavnog osoblja na Univerzitetu u Tuzli, te su prikazani rezultati do kojih se došlo
istražujući didaktičke elemente savremene univerzitetske nastave, iz kojih su izvedeni zaključci i preporuke.

